
Cenabara su 27 de Gennargiu, a is 6 de meri, su Museu at a arriciri unu atobiu nou de “Autori al MuA.
Is protagonistas de su meri’ ant a essi duas féminas. Po mesu de su libru “Il diario di Eleonora
d’Arborea. L’infanzia di una regina”. Sa scritora Monica Tronci Pau s’at a portai in unu biaxi in su
tempus in mesu a fiction e beridadi storica.

Una bisita ghiada po scuberri sa Aristanis giugiali portat sa pipiedda Grazia, chi si nci fuit in sa pratza
de su Seminariu, a fai una scuberta de spantu mannu.

Su libru est pensau po is ligidoris prus piticus, ma pinnigat is mannus puru.

Innui - Bia Colletta n°20 Sinnia

Candu - Cenabara su 27 de Gennargiu a is 6 de meri

Po novas:

+39 371469201 8istinfo@muasinnai.com

Su libru

In mesu a is pedras antigas de is murus sa pipiedda Grazia agatat unu manoscritu originali de sa giugissa
Eleonora. Impari a s’amigu Francesco, a chini scoviat su segretu suu, ndi acabat sa ligidura apretosa.
Non est unu scritu uficiali, ma est unu scritu privau, innui Eleonora arremonat sa picinnia sua. In mesu a
birbanterias innotzentis, passilladas a cuaddu a foras de is murus, sporamentus calincuna borta
arriscosus, Grazia e Francesco scuberint logus, acuntéssius e personagius chi ant sinnau sa storia de sa
tzitadi insoru e de sa Sardinnia intrea.

S’autora

Monica Tronci est nascia in Casteddu su 14 de su Mesi de Argiolas de su 1974 impari a sa gemella sua
Valeria. At passau sa picinnia sua in Aristanis e agoa s’est movia a Terraba innui bivit imoi e totu.

De su 1995 fait arremonis storicus pruschetotu de su Mesuevu sardu e giugiali.

Artista de sa plastilina, pintadora e plasti-pintadora.

At pubricau is plastilibrus “Sa vida in su sattu”, “Is bidrureddas”, “Gli amici della Giraffa” e
“Coloriamo gli animali”.

S’est pigada su diploma a su Liceu Artisticu de Aristanis, a indiritzu de Design de sa ceramica.

In su mentris de s’atobiu si podit comporai su libru in su bookshop de su museu. Podeis arrecumandai
una copia de su libru pregontendi a su MuA - Museo e Archivio Sinnai.


https://www.facebook.com/MuASinnai?__cft__%5B0%5D=AZVf5WXRnqigl4mOZJz0w8P7qL-9krc07d7OJPUTDCmNBAs96ZxuOLYv3eA7MkW_rYdERXMiYeZfwgrZWpqd9MPipuRJUr3LgMqYbiDV62shZ-CTCC5WImHKkXsp0TxHXqxzPajEpu_7PCYTkj2WuCrDzCzZqJomIrNTY867z485DHunmj9HY5WoZ1md3jnGoUQ&__tn__=-%5DK-R

